
Latarbelakang

Penghasilan guano mempunyai potensi yang luas untuk penjanaan ekonomi
para pengusaha perladangan burung walit dan boleh mengurangkan
masalah persekitaran jika diurus selia dengan baik. Bau serta sistem
pengendalian guano antara masalah utama kepada rumah kedai dan rumah
kedioman yang dijadikan rumah burung walit. Pengumpulan guano yang
banyak boleh merangsang jangkitan penyakit (zoonotik) yang bahaya, serta
boleh mempengaruhi mutu sarang burung itu sendiri kerana tingginya paras
nitrit  (NO2) dan nitrat  (NOg). Perkara ini juga menghalang kepada
perlaksanaan Skim Amalan Ladang Ternakan (SALT) yang di utamakan pihak
Jabatan berlaraskan Good Animal Husbandry Practice. Justeru itu, kajian
makmal dan lapangan telah dibuat dimana sebanyak 104 sampel telah
dianalisa dari segi kandungan nutrisi seperti bahan kering (DM), protein kasar
(CP), ekstrak ether (EE), abu (Ash), Kalsium (Ca) dan phosphorus (P).
Kandungan CP yang tinggi adalah adalah paling sesuai untuk kandungan
nutrisi guano sebagai baja organik. Unfuk membuktikan bahawa ia sesuai
sebagai baja organik, satu experimentasi telah dibuat di lapangan di Ar
Raudah Farms Sdn Bhd.

Ringkasan Inovasi

Mengikut data DVS, sebanyak 1,300 rumah burung telah didaftar di bawah
(SALT). Tujuannya untuk menjadi ladang yang berlandaskan ternakan yang
sihat dan diurus dengan amalan yang baik kualitinya dan selamat daripada
penyakit zoonotik. Bagaimanapun, rumah burung terutama yang berada di
kawasan bandar atau perumahan terdedah kepada pencemaran bau dan




persekitaran yang tidak selesa terutama dari penghasilan guano/tinja. Sistem
pengendalian bahan buangan ini masih belum sempurna kerana tidak ada
kajian tentang nilai perekonomian guano tersebut. Justeru itu, kumpulan telah
menjalankan kajian secara saintifik untuk melihat bahan guano ini dapat
memberi nilai komersial untuk dijadikan baja organik dan bahan pemakanan
aquakultur. Selain daripada itu, hasil kajian juga dapat melihat pelbagai
komposisi asid amino daripada contoh-contoh asal guano walit.  Hasil kajian
setakat ini telah berjaya membukti guano ini sangat sesuai dijadikan baja
organik untuk tanaman sayur-sayuran, setanding dengan tinja-tinja ternakan
haiwan yang lain.

Faedah Inovasi

1. Sumber pendapatan sampingan

2. Sistem pelupusan dan pengendalian bahan kotoran (guano) yang
lebih baik

3. Mengelak kemungkinan penyakit dan juga mengurangkan kandungan
nitrate dalam sarang burung walit yang di tuai

4. Mempercepatkan usaha kearah perlaksanaan SALT dan memudahkan
pematuhan kepada standard GAHP.

Analisa Makmal

Proses PEMBALIKAN dilakukan sebanyak 4
kali untuk mengawal kelembapan dalam
tempoh 3 minggu
Subor-organik #2 i

Guano ke Raudah Farms
Sdn Bhd, Rawang

Tanaman sayuran yang fumbuh lebat pada lawatan kali kedua






